
				এই পাতাটির মুদ্রণ সংশোধন করা প্রয়োজন। 
পাণ্ড ক্ৰেশ্নস্থল ।
২৮এ মে, বৃহস্পতিবার।-ইতিপূর্বে যে ভয়ানক রাস্তার কথা বলেছি, আজ সেই রাস্তায় চােলতে হবে। এত দিন ত অনেক ভয়ানক পথই দেখে আসা গেল। আরো ভয়ানক ! আমার ত তার একটা ধারণাই হোলো না । এখন যদি কোন পথে গাড়ীর চাকার মত গড়িয়ে যাওয়া যায়, তা হোলেই তা একটু নূতন রকমের ভয়ানক হবে বোলে বোধ হয় । যাহোক এই রাস্তার ভয়ানকত্ব জানিবার জন্যে মনের মধ্যে কিঞ্চিৎ আগ্রহও জন্মালো। বিষ্ণু-প্ৰয়াগ হোতে বদ্যুরিনারায়ণ বারো ক্রোশ অর্থাৎ আঠারো মাইল । এ দেশের এক ক্ৰোশে দেড় মাইল ; কিন্তু এইবায়ের ক্রোশের এক এক ক্রোশকে--“ডালভাঙ্গা" ক্রোশ বলা যেতে পারে । আমাদের সহরাঞ্চলের পাঠকমহাশয়দের বোধ হয় ডালভাঙ্গা ক্রোশের সম্বন্ধে অভিজ্ঞতা নেই। বাঙ্গালার কোন কোণ • জেলায়
পথিকেরা গন্তব্য স্থানে রওনা হবার সময় গাছের ডাল নে তা হাতে নিয়ে চােলতে থাকে। পথ চােলাতে চোলাতে রৌদ্রের উত্তাপে যখন এই ডালের পাতাগুলি শুকিয়ে যায়, তখনই এক ক্রোশ পথ চলা হয়। তা আট ক্রোশ যাওয়ার পরই ডাল শুকোক, কি দশ ক্রোশ চলার পরই শুকোক । বদরিনারায়ণের এই বার ক্রোশ, আমাদের দেশের “আট বারং ছিয়ানব্বই" ক্রোশের ধাক্কা । i
রাস্তায় বের হোয়ে ধীরে চলা আমার শাস্তুে লেখে না। যখন দুই সন্ন্যাসিনী জয়ন্তী ও শ্ৰী পুরুষোত্তম দর্শনাকাজক্ষায় যাচ্ছিলেন, সেই সময় শ্ৰীকে কিছু দ্রুতগামিনী দেখে জয়ন্তী বােলেছিলেন, “ধীরে চ বাহিন, তাড়াতাড়ি চােল্পে কি, অদৃষ্টকে ছাড়াতে পারুবি ?”-তাড়াতাড়ি চলে যদি আদষ্টকে ছােডান যেতো, তা হােলে এতদিন এ দগ্ধ অদৃষ্ট অনেক

